MOCK EXAMS 2019
UGANDA ADVANCED CERTIFICATE OF EDUCATION

EBIGEZO EBY�OKWEGEZAAMU EBY�OMWAKA 2019
LUGANDA

(LITULICA MU LUGANDA)

Olupapula Olw�okusatu

Essaawa ssatu

EBIGOBERERWA:

· Olupapula luno lugabanyiziddwamu ebitundu bisatu A,B ne C.

· Mu kitundu A, kolamu ekibuuzo kimu

· Mu kitundu B, kolamu ebibuuzo bibiri (2) ekimu kiggye mu ppuloozi n�ekirala kimu kiggye mu bitontome.

· Mu kitundu C, kolamu ekibuzo kimu.

· Kola ebibuuzo bina byokka awamu.

EKITUNDU A.
M.B. Nsimbi: Bwali Butamanya. 

1. Nnyonyola bulungi engeri omuzadde w�omulembe guno gy�abagiddwako n�ebigenda mu maaso mu lugero Bwali Butamanya. 




(Obubonero 25)

2. � �� kye ssaayagala nga bansikiza �.kwe kunyambaza olubugo n�okunkwasa effumu ate n�endeku erimu omwenge omuganda ebyo nabiraba ng�ebyawansi ennyo �����

i) Ani ayogera ebigambo ebyo era bisimbuddwa mu ssuula ki? 


(Obubonero 3)

ii) Lwaki omwogezi atuuka mu mbeera eraba ebimukolebwako ng�ebyawansi? 
(Obubonero 10)

iii) Laga bulungi essomo omuwandiisi lya bikkulira abasomi okuva mu ssuula omujjiddwa ebigambo ebyo? 











(Obubonero 12)

E.N.K Kawere: Zinuunula Omunaku. 

3. � Kawere by’ayogerako mu lugero Zinunula Omunaku, bituukira ku bulamu bw�abantu obwabulijjo� Laga bulungi obutuufu bw�endowooza eno. 






(Obubonero 25)

4. � �����. Ne nzikiriza ne tutta ��. Omukago wakati w�abatono naye abatanjabulira���.�

i) Ani ayogera ebigambo ebyo era bisimbuddwa mu ssuula ki? 


(Obubonero 3)

ii) Abatono abaaliwo abatamwabulira abogerwako nga batta omukago be baani? 
(Obubonero 4)

iii) Nga weesigama ku biri mu lugero laga bulungi nti aboogerwako tebaamwabulira. (Obubonero 18)

EKITUNDU B: 
PULOOZI N�EBITONTOME.
PULOOZI 
5. Soma ekitundu kino wamanga n�oluvanyuma oddemu ebibuuzo ebikikwatako ku nkomerero yaakyo. 

Abasomi baffe nate ddaaki nziguse buseke era nnegolodde bwa ntoogo, obw�emmuli bufa nnyingo. Mutyano? ababuuzaako simulala naye owammwe owabulijjo muzukkulu wa Mugema Bukadde Magezi �������. Seruti Kafeero Ndikiryajjo���  Nzuuno era nesowoddeyo n�esimbye bulere, eŋŋombe ekyama, kikafuuwe okulowooza nti nyinza okubeerabira yadde esekonda emu bweti tekisoboka, gw’ate emotto yange kubaweereza nyinza ntya okugigalabanja, Aaa. Banange muyogeeyoge abankubira ku buno obusula e mitwetwe. Mw’ate nsiima nnyo anti temukoowa! Waliwo abamu ku baana ba Buganda abansulirira era ne baneerabira so ng�ate omulimu gwa kojja gwe mwankwasa ngutwala bukwakku era bulijjo kikafuuwe okwebaka nga sibalabye ku mutimbagano gwaffe ogwa �Keezimbira� anti tekaba kato. 
Muleke kuwoza egyagaana wannyindo okweggala, mugire nammwe ne tuwayaamu. Temuleka muzindaalo gwaffe guno omuganzi kuzimbibwamu nabbubi  yadde ennyenje okugulya. 

Bannange tusaana tukibugaane nti Keezimbira ye kanyumiza agenderera okuyigiriza, okutabaganya, okusiima, okuwabula mu mwoyo omwessimbu bazzukulu ba Mugema n�abalala bonna abagala okuyiga  era n’okukulakulana mu  ngeri ezitali zimu. Kale  nno munange ggwe  tuula okalire emboozi  egwe amakerenda anti endagirize esaana bayomba.
Banange ebisale by�amasomero abaana mwe basomera ensangi zino nga bikudde ejjembe. Abazadde tebakyebaka ku tulo tuwoomu olw’okukulungutana nga banoonya ne baggya ekigulira magala eddiba basobole okuzza abaana mu masomero. Abaana bwebatasome bajja kufuukira eggwanga ekyambika mu byalo banaaba tebakyayagayo ate ne mu bibuga tebagyayo kuba bajja kufuuka bakireereese abawedde emirimu. Wadde n�emirimu gya bula naye asomyeko abeera wadde ko anti abaako ne watandikira gamba okusoma n�okuwandiika aba agusobola kuba guno mulembe gwa kusoma baana battu. 
Abaana  baffe bwe baliremwa okufuna kyebalubirira bagende kutufukira ekizibu, era omusango baligussa ku ani? Ku ffe abazadde? Nedda, abazadde bambi babadde bewaddeyo naye ebbeeyi ng�amasomero yalaluse luno, ate nga  ne mu gabonna basome gajjudde abaana n�okubooga gabooze  tebalina we baggya ekibbina kimu kiweza abaana bibiri be ddu awo n�omusomesa n�omusaasira bwa kikwataganya n�olwekyo gavumenti yaffe wewaawo ekozeeko, naye essaanye ezuukuke mangu ngekiwundu tekinasamba ddagala etangire ku bisale byamasomero obutapaaluka nyo. Kino kijja kuyamba obutakotogera miti mito anti emito emito gye giggumiza  ekibira enkola y’okugoba obutamanya tesaanye kukoma ku mimwa �tuteekateeka okukola kino, tuteeketeeka kiri, lwaki bassebo mwe ba kakensa mu kuteekateeka, temuteeketeeke n�okutukuba ensiri ku ttama? Bwana tuteekateeka, akoma ku mimwa ne mu faayiro y�azzizza eggwanga lyaffe emabega. Twagala motto ya Church hill, �Tukole kati oba kati tukola (ACTION NOW).

Ampakanya yeesowoleyo mulabe bwe tunaagwisa obwenyi ng�ekandaggo. Olwo nga tuweera naye tukooye okutudingisa ng�ebifaananyi olwo tusirike olw�okubanga mmwe muwulira muli bulungi? Sso wamma asooka okwekweka yalangira munne okujja ng�akwakwaya.Mugira mwerekereza okulya ebikyepere banaffe, tukwanyize wamu, tudaagire wamu, twogere olulimi lumu, ddaaki tusanyukire wamu awatali ki? Mbojjanyi. 

Muve ku byange mugende ku wa ngatto!. 

Ebibuuzo. 

i) Nga weesigama ku binyumizibwa  mu kitundu kino laga omunyumya w�emboozi eno bw’azimbiddwa?








(Obubonero 8) 
ii) Bukodyo ki omunyumya bw’ayoleseza okutuusa obubaka bwe eri abasomi?

(Obubonero 6)

iii) Laga  bulungi  obubaka omunyumya bwatuusa eri abasomi be?



(Obubonero 4)

iv) Obukugu bw�omuwandiisi bweyolese butya mu nkozesa y�olulimi? 


(Obubonero 4)

v) Laga bulungi amakulu g�ebigambo bino nga bwebyeyambisiddwa mu mboozi waggulu. 

a) Okuzimbibwamu nabbubi 

b) Egyagaana wa nnyindo okweggala 

c) Bikudde ejjembe. 








(Obubonero 3)

EBITONTOME.

OKOT P�BITEK; Omulanga gwa Lawino

(kyakyusibwa Abasi Kiyimba)

6. Soma ekitontome kino wammanga n�oluvanyuma oddemu ebibuuzo ku nkomerero yaakyo;

OLUGENDO LWE PAGAK LWA NTIISA
1. Omwami wange

Buli kiseera annyombesa

Nti mpitiridde okukkiririza mu bigambo bya balubaale;

Mbu olw�okuba kitange

Yali musawo wa kinnansi omukuukuutivu,

Nnemeddwa okuyiga enkola ey�omulembe

Ey�okugema endwadde n�okulabirira abalwadde.

Atuula annangira

Nti simanyi kukozesa Kwiniini,

Wadde okwewala obukyafu obuleeta endwadde.

Ocol agamba

Nti mpitirizza okutya eddogo,

Kino ke kinnemesa okwanjulukuka ebirowoozo. 

2. Baliraanwa baagamba  baze

Nti mmange yaleeta eddagala awaka

Ery�okufulula eddogo

Abakazi abaguma

Lye baali baleese okutta abaana baffe.

Mbu abamu baali baleese agugu
Ng�abalala baleese adraka.

Ate abalala baamugamba
Nti jjajjange omukazi azaala maama

Naye yaleeta eddagala ekkambwe

Ng�aliggya mu Bamadi,

Mbu nga teritta baana lyereka lityo. 

3. Wadde Ocol takkiriza

Nti ebintu by�Abaddugavu birina amaanyi,

Ebigambo bino biweraliikiriza nnyo,

Kubanga tayagalira ddala

Bantu bakolagana na ddogo. 

4. Ocol buli kwekyusa anvuma

Nti ennyumba ye

Ngiyingizaamu buli akyama awaka

Nga mwe muli ne bannakyalo abatanaaba,

Abaddugala ebitagambika

Abawunya n�ekivundu

Ekibaleetera okunyookako ensowera!

5. Ocol agamba 

Nti abeŋŋanda zange abamu,

Naddala bannamukadde,

Kya bulabe nnyo okubakyaza awaka,

Kubanga balina endwadde ez’akabi

Nga ebigenge n’akafuba,

Nga n’emibiri gibasiiwa buli ssaawa.

Alina obweraliikirivu 

Nti endwadde zino

Ziyinza okukwata abaana baffe 

Ye seŋŋange  addira ddala awaka waffe,
Kubanga alina envunza n�ensekere;

Mbu ate n�omutwe gwe

Gulabika si mutereevu. 

6. Oyo ye maama anzaala

Eby�okutukyalira yabiviirako ddala

Ng�ebigambo bya mukoddomi we

Tajja kubisobola;

Ggwe ate olaba amulangira

Okwagala okutta abaana abange be nzaala?

7. Ebigambo bino byonna 

Ocol abyogera misana ttuku,

Nga tasse na ku ddoboozi.
Tatya bantu be oba abange kumuwulira

Wadde nga by�ayogera bibanyiiza.

Ebibuuzo. 

(i) Leeta embeera ssatu eziraga embeera y�omutontomi n�ensonga lwaki ali mu mbeera ezo? 













(Obubonero 6)

(ii) Ekitontome kino kisengekeddwa kitya? 





(Obubonero 8)

(iii) Obukugu bw�omuwandiisi bweyolekedde butya mu nzimba y�ekitontome kino? (Obubonero 8)

(iv) Amaloboozi gazimbiddwa gatya mu kitontome kino? 


(Obubonero 3)

7. Okwemulugunya kwa Lawino kweyoleka bulungi mu katabo Omulanga gwa Lawino� Laga bulungi obutuufu bw�endowooza eno. 







(Obubonero 25)

F. M. Masagazi: Mpaawo Kitakya 
8. Soma ekitontome kino wammanga n�oluvanyuma oddemu ebibuuzo ebikwatako. 

BBOODA BOODA

Bbooda 
Booda 

Muto wange yansaba mmugulire bbooda booda olw�engeri gye yali 

Alabye abalala nga bafunamu ate mu mangu.

Nzijukira ebigambo bye wamu n�abantu be nnabuuzanga ku 

�business� ya booda booda 

Bbooda booda saagigula ne kisigala nga kinnumiriza!

1. Boodabooda y�eggaali, nandiki ppiki?

Boodabooda mu bwangu, boodabooda

Boodabooda mu mafuta, boodabooda

Boodabooda mu bisale,Boodabooda

Boodabooda mu nkukutu, Boodabooda

Boodabooda mu wenyuka, BoodaBooda

Booda Booda buli omu, Boodabooda

2. N�omala ofuna olukumi, n�olukumi  lwa jjo

N�omala ofuna, ettwako, n�omutwalo gwa jjo

N�obiteeka mu ndyanga, n�oweza ennusu

Omusimbi n�oguweza, n�agula eggadi

Ebisente ne biwera, n�ogula eppiki

Boodabooda ge magezi, agakuwa ennusu. 

3. Okugiyiga taata, omalayo kkumi 

Okusonseka sekeni, obeerayo ssatu

Okulinnya n�esibamu, ogendayo ssatu

Amateeka n�olukusa, beerayo lumu

Okuzibala ozziweza, anti z�ekkumi. 

4. Emmanyiira y�ebivuga, oyagala kkumi

Wasiwasi wa booda, essatu zimala

Okuyita ku bboosi, ennaku zo ssatu

Okunywera n;akkalira, omalayo ssatu

Okuyiga ebisale, ka lube lumu

Bw�obalaabala oziweze, ng�oli mu kkumi.

5. Ebirala munnange, oyagala kkumu

Poliisi ya city, eyagalwa yigwa

Obutaala bwa bbooda, omyansiza kumu

Ekizibaawo n�ekkooti, oyagala bina

Effolooma n�olisiba, byetaaga nnaku

Okuvugisa omukono osaanira oyiga.

6. Endala essatu-ttaano, nazo ze kkumi

Okumatira omulimu, weetaaga lumu

Obutabba bya beene, ezo ze ssatu

Tojjuza futa ttanka, nazo ze ssatu

Okubiyiga ebyo nno, z�ennaku ekkumi. 

7. Waliwo bano abavumi, abaagala okkubwa 

Atawezezza nkumi ttaano, yeetaga kkubwa

Akututteko omuntu, yeetaaga luyi

Abanyakula bbooda, balina kufa

Abatujooga ku bbooda tebasaana lekwa

Bwe bukodyo bwa booda, bw�olina ommanya. 

8. Bwe nkulojjera bbooda, njagala oyige

Ogikwate ogivuge, ng�oli mukugu 

Ka nkuwulizeeyo bino, ebyagalwa ommanya

Bboodabooda gwe mulimu, ogwagala okkolwa

Gulina ssebo ssente, eza  buli nnaku 

Akamere ne soda, tolema ggula

Omuwala ng�alwadde, obeera n�ennusu. 

9. Boodabooda gwe mulimu, ogulimu kavu

Tonyoomanga olukumi, n�okumi, n�olukumi lwa jjo

Bw�oziwezanga olukumi, mwe muva enkumi

Okuzimba awasulwa, lwe lukumi n�olukumi

Okuweerera abaana lwe lukumi n�olukumi

Obuwejjere obugoba, lwe lukumi n�olukumi

Boodabooda kw�otuula, n�ofuna  essanyu. 

Ebibuuzo. 

i) Amaloboozi gazimbiddwa gatya mu kitontome kino?


(Obubonero 3)

ii) Obubonero obweyambisiddwa mu kitontome bulina mugaso ki mu nzimba y�ekitontome kino?











(Obubonero 4)

iii) Olukusa lw�omutontomi lweyolese lutya mu kitontome kino?

(Obubonero 3)

iv) Okudiŋŋana ebigambo n’enyiriri kulina bukulu ki mu kitontome kino? 

(Obubonero 6)

v) Ekitontome kino kisengekeddwa kitya? 




(Obubonero 9)

9. Embeera z’abantu ezabulijjo, zeyokeredde zitya mu bitontome bya Masagazi mu Mpaawo Kitakya?.












(Obubonero 25)
EKITUNDU C.

W. KIYINGI: Lozio bba Ssesiria. 

10. � ��.kyokka muli mmanyi nti yandyagadde okudda naye ensonzi ze zikyamutta �..�

i) Ani ayogera ebigambo ebyo era bisimbuddwa mu kitundu ki eky�omuzannyo? 

(Obubonero 3)

ii) Ani ayogerwako ngeyandyagadde okudda era omugwogezi avudde ku ki okumwogerako bwatyo? 












(Obubonero 6)

iii) Nnyonyola ebintu ebikwasa ensonyi omuwandiisi byayogerako mu muzannyo. 

(Obubonero 16)

11. a) Nnyonyola bulungi enzimba ya Lozio ne Girigooli mu muzannyo Lozio bba Ssesiria. 
(Obubonero 15)

      b) Omuwandiisi agenderedde ki okubazimba bwatyo? 





(Obubonero 10)


ELLY NATHAN KYEYUNE: Bemba Musota. 

12. Nnyonnyola n�ebyokulabirako engeri omuzannyo Bemba Musota gye gufuuse essomo eri banabyabufuzi ba Yuganda ab�omulembe gunno. 








(Obubonero 25)

13. � ����� Singa tekibadde nti akutumye okumukolera omulimu anzisaamu ekitiibwa wano tewandivuddewo ��.�

i) Ani ayogera ebigambo ebyo era bisimbuddwa mu kitundu ki eky�omuzannyo?

(Obubonero 3)

ii) Mbeera ki evuddeko omwogezi okwogera ebigambo ebyo?




(Obubonero 4)
iii) Ayogerwako, agambibwa, nayogera ebigambo ebyo balina ssomo ki eri abasomi b�omuzannyo Bemba Musota? 










(Obubonero 18)

****BIKOMYE WANO ****

4

